
AXLOQIY RIVOJLANISH VA NEYROPEDAGOGIK USULLARNING O‘ZARO
TA’SIRI

Xudaykulova Shaxlo Mamaniyozovna
O‘zbekiston -Finlyandiya pedagogika instituti
Boshlang'ich ta’lim kafedrasi dotsenti

Annotatsiya. Ushbu maqolada bo‘lajak o‘qituvchilarning axloqiy rivojlanish va neyropedagogik usullarning o‘zaro
munosabati ko‘rib chiqiladi. Tadgiqot neyropedagogik usullar orqali yoshlarda axloqiy tushunchalarni
rivojlantirishga ta’sirini aniqlashga qaratilgan. Kognitiv rivojlanishning axloqiy qaror qabul qilish jarayonidagi
ahamiyati tahlil qilinadi. Topilmalar shuni ko‘rsatadiki, ta’lim jarayoniga innovatsion yondashuvlarning
integratsiyasi nafaqat o‘gitish sifatini yaxshilashga, balki talabalarning o‘quv jarayonida faol ishtirok etish
motivatsiyasini oshirishga yordam beradi. Maqolada amaliyotda qo‘llaniladigan neyropedagogik usullar
aniqlangan.

Kalit so‘zlar: axloqiy rivojlanish, neyropedagogik, kognitiv rivojlanish, axloqiy qaror, ijtimoiy javobgarlik, axloqiy
prinsiplar, shaxsiy burch.

DOI: https://doi.org/10.47390/SPR1342V5S14Y2025N42

Kirish. Axloqiy rivojlanish shaxsning ijtimoiy va ma’naviy qadriyatlarga munosabatini,
uning axloqiy mezonlarga sodiq qolishini shakllantiradi. Bu jarayonda insonda adolat, hurmat,
mas’uliyat, mehr-shafqat kabi tamoyillar mustahkamlanadi. Axloqiy rivojlanish orqali shaxs
turli axloqiy prinsiplarni nafagat nazariy jihatdan, balki amaliy jihatdan ham o‘zlashtiradi, bu
esa uning turli ijtimoiy vaziyatlarda to‘gri yol tutish qobiliyatini rivojlantiradi. Axloqiy
rivojlanish jamiyatning umumiy axloqiy qadriyatlarini saqlash va rivojlantirishga hissa
go‘shadi, chunki har bir shaxs o‘zi gabul qilgan axloqiy qoidalar orqali jamiyatdagi munosib
o‘rnini topadi va ijtimoiy munosabatlarning barqarorligini ta’'minlaydi.

Adabiyotlar tahlili Psixolog Lourens Kolberg axloqiy rivojlanishni shaxsning ijtimoiy
ongi rivojlanishi jarayoni sifatida ta'riflaydi. Uning ta’kidlashicha, “Axloqiy rivojlanishning asosi
— shaxsning ma’lum bir qadriyatlarga sodiq qolishi va o‘zini jamiyat oldida mas’uliyatli shaxs
sifatida his qilishida namoyon bo‘ladi”.[1] Kolbergning bu fikriga ko‘ra, axloqiy rivojlanish
shaxsning turli ijtimoiy vazifalarga yondashuvini, uning munosabatini to‘g'ri shakllantirishga
yordam beradi.

Shaxs rivojlanishida axloqiy rivojlanishning o‘rni juda muhim, chunki u jamiyatdagi
barqarorlik va birdamlikni ta’'minlashga hissa qo‘shadi. Axloqiy rivojlanish orqali shaxs o‘zining
ijtimoiy javobgarligini, shaxsiy burch va majburiyatlarini his qiladi, bu esa uning ijtimoiy
munosabatlarda mustahkam va ishonchli inson bo‘lib shakllanishiga yordam beradi. Axloqiy
rivojlanish jarayonida inson axloqiy me’yorlar va qadriyatlarni o‘zining shaxsiy hayotiga tatbiq
etish orqali ijtimoiy munosabatlarda o‘ziga xos axloqiy tamoyillarni saglab qoladi. Bu jarayon
axloqiy tarbiyaning ta’lim va tarbiya jarayonidagi asosiy vazifalaridan biri bo‘lib, u yoshlarni
ma’naviy yetuklikka yetkazadi va shaxsning barkamol rivojlanishini ta’'minlaydi.

Axloqiy rivojlanish jarayonida yoshlarning individual xususiyatlarini hisobga olish
muhim hisoblanadi. Axloqiy rivojlanish jarayonida har bir yoshning shaxsiy xususiyatlari, ya'ni
individual kognitiv va emotsional rivojlanish darajasi, ijtimoiy muhitdagi o‘rni va tajribalari
alohida o‘rin tutadi. Yoshlar har xil ruhiy, kognitiv va hissiy xususiyatlarga ega bo‘lgani sababli,
ularning axloqiy qarashlarni qabul qilishi va ularga sodiq qolishi o‘ziga xos tarzda kechadi. Har
bir shaxsning individual ehtiyojlarini inobatga olgan holda ularga yondashish axloqiy
rivojlanishni yanada samarali qiladi va yoshlarning jamiyatda mas’uliyatli shaxslar bo‘lib
yetishishiga yordam beradi.

Jan Piaje bolalarning axloqiy tushunchalarini shakllantirish uning kognitiv rivojlanish
bosqichlariga bog‘liq deb ta’kidlaydi. Uning fikriga ko‘ra, “Axloqiy rivojlanish jarayonida bolalar
turli davrlarda turlicha yondashuvga ega bo‘ladi, chunki ularning fikrlash va tushunish
gobiliyatlari bosqichma-bosqich rivojlanadi.[2] Piaje yoshlar axloqiy tushunchalarni nafaqat
bilish, balki ularni ongli ravishda qabul qilish jarayonida katta individual xususiyatlarga ega
bo‘lishini ta’kidlaydi. Buning natijasida, yoshlar axloqiy normalarni har bir shaxsiy holatga
tatbiq etish orqali mustaqil axloqiy qarashlarni shakllantiradilar.

Muhokama va natijalar. Axloqiy rivojlanishda yoshlarning kognitiv darajasi ularning
axloqiy tushunchalarni qanday qabul qilishini belgilaydi. Misol uchun, analiz qilish, faktlarni
tahlil qilish va to‘g‘ri xulosa chiqarish qobiliyati yuqori bo‘lgan yoshlar axloqiy tushunchalarni
tushunishda chuqurroq yondashuvga ega bo‘ladilar. Bu kabi kognitiv xususiyatlar ularga har
bir vaziyatni to‘g‘'ri baholash, axloqiy tamoyillarni anglab yetish va ijtimoiy munosabatlarda
ularni tatbiq etish imkonini beradi. Emotsional jihatdan yuqori barqarorlikka ega yoshlar esa
his-tuyg‘ularini boshqarish va boshqalarga empatiya bilan yondashishda kuchli bo‘ladilar, bu
esa ularning axloqiy rivojlanishini qo‘llab-quvvatlaydi. Masalan, emotsional barqarorlik
yoshlarga turli ijtimoiy munosabatlarda hurmat, mehr-muhabbat va adolatni namoyon etishga
yordam beradi.

[jtimoiy munosabatlarda yoshlarning shaxsiy tajribalari ham muhim o‘rin tutadi, chunki
ular orqgali yoshlar axlogiy tushunchalarni hayotda qanday qo‘llashni o‘rganadilar. Har bir
yoshning hayotiy tajribasi, oilaviy mubhiti, 0‘quv muassasalari va do‘stlar davrasi kabi omillar
axloqiy rivojlanishga ta’sir ko‘rsatadi. Shu sababli, ta'lim jarayonida har bir shaxsning o‘z
xususiyatlari va ehtiyojlariga moslashgan yondashuv qo‘llanilishi lozim. Axloqiy tarbiya

jarayonida individual yondashuv yoshlarga o‘z qadriyatlarini shakllantirish va ularga amal
qilishda ko‘mak beradi.

Neyropedagogik usullar orqali yoshlarda axloqiy tushunchalarni rivojlantirish
imKkoniyatlari. Neyropedagogik usullar yoshlarning kognitiv va emotsional rivojlanishini
hisobga olgan holda, ularda axloqiy tushunchalarni chuqurroq anglash imkonini yaratadi.
Neyropedagogikaning asosiy vazifalaridan biri yoshlarning neyrofiziologik xususiyatlariga
moslashgan holda ularni ta’lim jarayoniga jalb qilishdir. Bu yoshlarning miyasidagi kognitiv
jarayonlarni faollashtirish orqali axloqiy tushunchalarni chuqur o‘zlashtirishga yordam beradi.
Masalan, vizualizatsiya, rolli o‘yinlar, virtual reallik va simulyatsiya kabi neyropedagogik
usullar yoshlarda axloqiy prinsiplarni hissiy va intellektual jihatdan chuqur tushunib yetishga
imkon beradi. Bunday usullar yoshlarga axloqiy tushunchalarni nafaqgat bilish, balki ularni
vogea va hodisalar bilan bog‘liq holda qabul gilish imkonini yaratadi. “Neyropedagogik usullar
yoshlarning intellektual va emotsional rivojlanishini hisobga olish orqali ta’lim jarayonida
ularning axloqiy tushunchalarni chuqurroq o‘zlashtirishini ta’'minlaydi. Masalan, turli
simulyatsiya va rolli o‘yinlar yoshlar ongida axloqiy tamoyillarni shakllantirishda hamda ularni
hayotga tatbiq etishda ta’sirchan vositalardir”.[ 3]

D.Levitinning ushbu fikrlari neyropedagogik wusullarning yoshlarning axloqiy
rivojlanishidagi ahamiyatini tasdiqlaydi. Levitinning fikricha, simulyatsiya va rolli o‘yinlar kabi
usullar yoshlar ongida axloqiy gadriyatlarni shakllantirishda samarali vosita bo'lib, ular axloqiy
tushunchalarni amaliy holatlarda anglash va qo‘llash qobiliyatini rivojlantiradi. Bunday
yondashuvlar yoshlarga axloqiy masalalarga chuqurroq munosabatda bo‘lishga yordam beradi,
bu esa neyropedagogik usullarning axloqiy rivojlanishga bo‘lgan ta’sirini yanada yorqginroq
ko‘rsatadi.

Vaziyatli mashg‘ulotlar yordamida yoshlar turli axloqiy muammolar bilan to‘gnashib,
ularni amalda qanday hal qilish mumkinligini o‘rganadilar. Bunda ular har bir garorning
natijasiga e’tibor qaratgan holda, axloqiy me’yorlarni tushunib, ularga sodiq qolish qobiliyatini
rivojlantiradilar. = Neyropedagogik  yondashuv  yoshlarda  axloqiy = qadriyatlarni
shakllantirishdagi muammolarni aniqlash, tahlil qilish va ularga yechim topish jarayonida katta
ahamiyatga ega. Bu jarayon yoshlarni axloqiy masalalarga nisbatan chuqurroq va ongli
yondashishga yo‘naltiradi, bu esa axloqiy tushunchalarning ularda mustahkam shakllanishiga
yordam beradi.

Neyropedagogik usullar yoshlar ongida axloqiy tamoyillarni shakllantirish jarayonida
muhim o‘rin tutadi. Neyropedagogika yoshlarning emotsional rivojlanishini hisobga olgan
holda, ularning axloqiy tushunchalarga bo‘lgan munosabatini mustaqil ravishda
shakllantirishga yordam beradi. Miyaning emotsional va kognitiv funksiyalarini
rag'batlantirish orqali yoshlar turli axloqiy tamoyillarni anglab, turli vaziyatlarda ularni to‘g‘ri
qo‘llay olish qobiliyatiga ega bo‘ladilar. Neyropedagogika yoshlarning ongida axloqiy
qadriyatlarni uyg‘otish va ularning turli ijtimoiy munosabatlarda bu qadriyatlarga mos yo'l
tutishlarini rag‘batlantiradi.

His-tuyg‘ular orqali axloqiy tamoyillarni shakllantirish yoshlarning shaxsiy tajribalari
asosida shakllanadigan, turli axloqiy qarorlarni tanlash jarayonida qo‘l keladigan metoddir.
Masalan, yoshlar murakkab vaziyatlarda o‘z his-tuyg‘ularini boshqarish va qarorlarning ijobiy
yoki salbiy oqibatlarini to‘gri baholash orqali axloqiy qarashlarni rivojlantiradilar.
Neyropedagogik usullar orqali yoshlar axloqiy tamoyillarni tanqidiy va ijodiy fikrlash orqali

chuqurroq tushunish imkoniga ega bo‘ladilar, bu esa ularning axloqiy garorlar qabul qgilish
jarayonida yordam beradi. “His-tuyg‘ular yoshlarda axloqiy qarashlarni mustahkamlashda
muhim o‘rin tutadi, chunki yoshlar o‘z his-tuyg‘ulari orqali axloqiy tamoyillarni tushunib
yetadilar va ularni kundalik hayotda qo‘llay oladilar”.[4]

Ushbu fikrlar yoshlarda his-tuyg‘ular orqali axloqiy tushunchalarni chuqur
o‘zlashtirishning ahamiyatini tasdiglaydi. Goulmanning ta’kidlashicha, his-tuyg‘ular insonning
axloqiy tushunchalarni anglash va amalga oshirishida katta rol o‘ynaydi, chunki yoshlar shaxsiy
tajribalari orqali ijtimoiy va axloqiy qadriyatlarni chuqurroq tushuna oladilar.[5]

Neyropedagogik  yondashuvlarning yoshlar ongida axloqiy tamoyillarni
shakllantirishdagi ahamiyati shundaki, u yoshlarning shaxsiy dunyoqarashiga ta’sir etib, ularni
barkamol shaxs bo‘lib rivojlanishlariga yordam beradi. Axloqiy rivojlanish jarayonida
neyropedagogika yoshlarda fagat ma’lumot va tushunchalarni bilish emas, balki ularni ongli va
mas’uliyatli tarzda hayotda qo‘llash qobiliyatini rivojlantirishga xizmat qiladi. Shuning uchun,
neyropedagogik usullar yoshlarning axloqiy ongini rivojlantirishda, ularda mustahkam axloqiy
garashlar va mas’uliyatli qaror qabul qilish qobiliyatini shakllantirishda asosiy rol o‘ynaydi.

Kognitiv rivojlanishning axloqiy qaror qabul qilish jarayonidagi ahamiyati.
Kognitiv rivojlanish yoshlarda axloqiy garashlarni chuqurroq anglash, tahlil qilish va qabul
qilingan qarorlarning ijtimoiy oqibatlarini baholash qobiliyatini shakllantiradi. Bu rivojlanish
yoshlar uchun nafaqat axloqiy tushunchalarni bilish, balki ularni hayotda to‘gri qo‘llash
imkoniyatini yaratadi. Kognitiv rivojlanish axloqiy qarorlarni mustaqil gabul qilish jarayonida
yoshlarni tanqidiy va ijodiy fikrlashga undaydi. Tanqidiy fikrlash yoshlar uchun turli axloqiy
holatlarda to‘g'ri va noto‘g'rini aniqlab, turli nuqtai nazarlarni tahlil qilish imkonini yaratadi.
Zero, “Tanqidiy fikrlash yoshlarga nafaqat axloqiy tushunchalarni tushunib yetish, balki ularni
hayotda amalda qo‘llash ko‘nikmasini rivojlantirishda muhim asos hisoblanadi”.[6]

Emotsional rivojlanish yoshlarda empatiya, hurmat, his-tuyg‘ularni anglash va ularni
boshqarish qobiliyatini rivojlantirishda muhim o‘rin tutadi. Bu rivojlanish yoshlarga axloqiy
qarashlarni his-tuyg‘ular orqali chuqurroq tushunish imkonini yaratadi. K.Rodjers
ta’kidlaganidek, “Insonning 0z his-tuyg‘ularini anglash va ularni boshqarish qobiliyati uning
ichki barqarorligi va axloqiy yetukligini ta’minlaydi. Empatiya, hurmat va emotsional
barqarorlik shaxsning boshqalarga nisbatan munosabatlarida adolatli va insonparvar bo‘lishga
yordam beradi.[7]

Emotsional rivojlanish yoshlarning ijtimoiy munosabatlarda mas’uliyatli va adolatli
xulg-atvorini shakllantiradi, ularni o‘z his-tuyg‘ulari asosida to‘g‘ri yonalishlarda qaror qabul
qilishga yo‘naltiradi.

Amaliyotda qo‘llaniladigan neyropedagogik usullar.

Rolli o‘yinlar, vaziyatli mashg‘ulotlar, aks ettirish va muhokama qilish usullari.
Neyropedagogik texnologiyalar yoshlarga axloqiy tushunchalarni na fagat nazariy jihatdan,
balki amalda o‘zlashtirish imkonini beradi. Rolli o‘yinlar yoshlarni axloqiy qarorlarni qabul
qilishda shaxsiy tajribalarni his qilish orqali chuqurroq tushunib yetishga yo‘naltiradi. Bunday
mashg‘ulotlar ularga turli axloqiy vaziyatlarda boshqalarning nuqtai nazarini tushunish,
empatiyani rivojlantirish va ijtimoiy munosabatlarda o‘zini xolis tutish ko‘nikmalarini
shakllantiradi. Psixolog Devid Kolbning ta’kidlashicha, “tajriba orqali o‘qish insonni turli nuqtai
nazarlarni tushunishga va ularni amalda qo‘llashga yo‘naltiradi”.[8]

Xulosa. Tadqiqot asosida axloqgiy rivojlanish va neyropedagogik usullarning o‘zaro
ta’siri to‘g'risida xulosa chiqarish mumkin.Neyropedagogik texnologiyalar yoshlarda axloqiy
gadriyatlarni chuqurroq shakllantirish va ularni kundalik hayotda qo‘llash qobiliyatini
rivojlantirishda muhim ahamiyatga ega. Bu texnologiyalar orqali yoshlar axloqiy
tushunchalarni yodda saqlash bilan cheklanmay, turli vaziyatlarda ularni amalda qo‘llashni
o‘rganadilar. Neyropedagogik yondashuvlar yoshlarning axloqiy rivojlanishiga ijobiy ta’sir
ko‘rsatib, ularni jamiyatda foydali va mas’uliyatli shaxslar bo‘lib yetishishlariga yordam beradi.

Axloqiy qarashlarni shakllantirish jarayonida kognitiv va emotsional rivojlanish bir-
birini to‘ldiruvchi muhim jihatlar sifatida namoyon bo‘ladi. Kognitiv rivojlanish tanqidiy
fikrlash va muammolarni tahlil qilish kabi ko‘nikmalarni shakllantirsa, emotsional rivojlanish
yoshlarda empatiya, hurmat, adolat kabi axloqiy tuyg‘ularni rivojlantiradi. Neyropedagogik
usullar yoshlar uchun axlogiy tamoyillarni intellektual va hissiy jihatdan tushunish
imkoniyatini yaratib, ularning axloqiy garorlar qabul qilish jarayoniga ijobiy ta’sir ko‘rsatadi.

